
ЭРХ ЗҮЙН ДҮН ШИНЖИЛГЭЭ: МОНГОЛ УЛСЫН 
НИЙТИЙН МЭДЭЭЛЛИЙН ТУХАЙ ХУУЛИЙН ТӨСӨЛ 

Мэдээлэл авах эрх нь олон улсын эрх зүйн хэм хэмжээ бөгөөд хүний эрхийн 

гэрээнд туссан нийтээр хүлээн зөвшөөрсөн эрх юм.1 Монгол Улсын соёрхон баталсан2 

Иргэний болон улс төрийн эрхийн тухай олон улсын пакт (ИБУТЭТОУП)-ын 19 дүгээр 

зүйлд үзэл бодлоо чөлөөтэй илэрхийлэх эрхэд мэдээллийг улсын хил хязгаарыг үл 

1 Tоби Мендэл, Мэдээллийн эрх чөлөө: Эрх зүйн харьцуулсан судалгаа (ЮНЕСКО 2 дахь хэвлэл. 2008); 
Жонатан Фокс, Ил тод байдал болон Хариуцлага хоорондын тодорхойгүй харилцаа, Практик хөгжил, 
17-р боть (Рөүтлэдж хэвлэлийн газар, 2007 он 8 сар).

2 Монгол Улс ИБУТЭТОУП-ийг 1974 онд соёрхон баталсан. 

Олон улсын холбогдох эрх зүйн орчин 

Ашгийн төлөө бус хуулийн олон улсын төв (АТБХОУТ)-ийн зүгээс 
2021 оны Нийтийн мэдээллийн тухай хуулийн төсөл (Хуулийн төсөл)-
тэй холбогдуулан боловсруулсан энэхүү эрх зүйн товч дүн шинжилгээг 
танилцуулахад таатай байна. Монгол Улсын Засгийн газар төрийн 
байгууллагуудын эзэмшилд буй мэдээллийг нийтэд ил тод, хүртээмжтэй 
болгоход чиглэсэн энэхүү хуулийн төслийг боловсруулахад иргэний 
нийгмийн байгууллагууд болон бусад оролцогч талыг татан оролцуулж 
байгааг АТБХОУТ-ийн зүгээс сайшаан, талархан дэмжиж байна. 

Хуулийн төсөл нь бусад эрхийг хэрэгжүүлэх гол тулгуур болсон 
мэдээлэл авах үндсэн эрхийг хамгаалахад зайлшгүй шаардлагатай 
тогтолцоог бий болгоход чиглэсэн зөв зүйтэй алхам болж байгаагийн 
сацуу төрийн ил тод, хариуцлагатай байдал, үр нөлөөтэй ардчилсан 
засаглалыг дэмжих үр ашигтай хэрэгсэл болох юм. 

Дараах дүн шинжилгээг гагцхүү хуулийн төслийг хянаж үзсэний 
үндсэн дээр боловсруулсан бөгөөд хуулийн төсөл боловсруулагчид, иргэний 
нийгмийн байгууллагууд болон холбогдох төрийн байгууллагуудын зүгээс 
цаашид нарийвчлан авч үзүүштэй зарим асуудлыг онцолсон болно. Энэхүү 
дүн шинжилгээ нь бүрэн гүйцэд судалгаа биш бөгөөд мэдээлэл авах эрхийн 
үндсэн зарчмуудад голлон анхаарсан болохыг дурдах нь зүйтэй. 

харгалзан аливаа аргаар “эрж хайх”, “хүлээн авах” эрх чөлөө багтана гэж заажээ.3 

Түүнээс гадна Монгол Улс Үндсэн хуулийнхаа 17дугаар зүйлд мэдээлэл хайх, хүлээн 

авах эрх чөлөөг хуульчлан заасан байдаг. 

Мэдээлэл хайх, хүлээн авах эрх чөлөө нь туйлын эрх чөлөө биш бөгөөд 

ИБУТЭТОУП-ын 19 дүгээр зүйлийн 3 дахь хэсэгт заасан хязгаарлалтаас хамаарна. 

Энэхүү эрхийн хязгаарлалт нь гагцхүү 19 дүгээр зүйлд заасан дор дурдсан гурван 

хэсгээс бүрдэх, нэгдсэн шалгуурыг хангасан тохиолдолд хууль ёсны байх болно. 

Үүнд:

1) Хязгаарлалтыг хүн бүрт тодорхой ойлгогдох, хүртээмжтэй байдлаар хуулиар 

тогтоосон байх шаардлагатай (дур зоргын бус, тодорхой, ил тод байх 

зарчмууд); 

2) Хязгаарлалт нь ИБУТЭТОУП-ын 19 дүгээр зүйлийн 3 дахь хэсэгт заасан 

зорилгын аль нэгийг хангаж байх шаардлагатай, тухайлбал: (i) бусдын эрх, 

нэр төрийг  хүндэтгэх/хамгаалах; (ii) үндэсний аюулгүй байдал, нийгмийн дэг 

журам, хүн амын эрүүл мэнд, ёс суртахууныг хамгаалах (хууль ёсны байх 

зарчим) болон 

3) Хязгаарлалт нь зайлшгүй шаардлагатай бөгөөд тухайлсан зорилгыг хангахад 

шаардагдах хамгийн бага хязгаарлалтын арга гэдгийг баталсан байх 

шаардлагатай (хэрэгцээ шаардлага болон хувь тэнцүүлэх зарчмууд).4 

Мэдээллийн эрхтэй холбоотой бусад ерөнхий зарчим, сайн туршлагад дараах 

зүйлсийг багтаана. Үүнд: 

1) Хамгийн боломжит дээд хэмжээнд мэдээллийг ил болгох зарчим буюу төрийн 

байгууллагуудын эзэмшиж буй мэдээллийн ил тод байдлыг бүх талаар хангаж, 

цөөн тодорхой нөхцөлд хүртээмжийг хязгаарлах (дээр дурдсан шалгуурыг 

хангасны дагуу); 

2) Нийтийн ашиг сонирхолтой хамааралтай чухал мэдээллийг заавал нийтлэх 

үүрэг; 

3) Мэдээлэл авах хүсэлтийг хүлээн авч, хангах энгийн ойлгомжтой бөгөөд 

шуурхай процесс; 

4) Мэдээлэл өгөлгүй татгалзсан эсвэл хүсэлтийг хүлээн аваагүй асуудлыг хянах 

бие даасан, хараат бус хяналт шалгалт;

5) Мэдээллийг төлбөргүй болон аль болох бага төлбөртэй авах боломжийг 

бүрдүүлэх буюу төлбөрийг тухайн мэдээллийг өгөхтэй холбоотой шууд 

зардлаас ихгүй байхаар тогтоох, нийтийн эрх ашгийн төлөө мэдээлэл авахаар 

гаргасан хүсэлт (ерөнхийдөө хэвлэл мэдээллийн болон хэвлэн нийтлэх 

зорилгоор гаргасан хүсэлт гэж үзэх) эсвэл бага орлоготой мэдээлэл хүсэгчийг 

төлбөрөөс чөлөөлөх;

3 Үзэл бодлоо илэрхийлэх эрх чөлөөг сурталчлах, хамгаалах талаарх Тусгай илтгэгчийн илтгэл, Фрэнк Ла 
Ру, догол мөр.30 НҮБ Баримт. # A/HRC/14/23 (2013 оны 4 сар)

4 Үзэл бодлоо илэрхийлэх эрх чөлөөг сурталчлах, хамгаалах талаарх Тусгай илтгэгчийн илтгэл, Фрэнк 
Ла Ру, догол мөр. 69, НҮБ Баримт. # A/HRC/17/27 (2011 оны 5 сар). Мөн түүнчлэн, Үзэл бодлоо 
илэрхийлэх эрх чөлөөг сурталчлах, хамгаалах талаарх Тусгай илтгэгчийн илтгэл, Фрэнк Ла Ру, догол 
мөр.48-55, НҮБ Баримт. # A/68/362 (2013 оны 9 сар). 

6) Мэдээллийг нийтлэх, мэдээллийн ил тод байдал болон мэдээлэл авахтай 

холбоотой зохицуулалт нь нууцлалын арга хэмжээнээс давуу үйлчлэх байдлаар 

зохицуулах; 

7) Шүгэл үлээгчдийг хамгаалах буюу төрийн болон хувийн байгууллагуудын 

хууль бус үйлдлийн талаарх мэдээллийг илчилсэн хувь хүмүүсийг аливаа 

шийтгэл, хохирлоос хамгаалах.5 

Юуны өмнө ХЗДХЯ-аас боловсруулсан хуулийн төсөл нь олон улсын гэрээний 

талаар дурдан үйлчлэлийг нь хүлээн зөвшөөрч, төрийн байгууллагууд мэдээллээ 

ил тод болгох асуудлыг зохицуулсны дээр төрийн байгууллагуудаас мэдээлэл авах 

зардлыг (мэдээллийг өгөхтэй холбоотой гарах шууд зардлаар хязгаарлагдах)6 бага 

байхаар заасныг тэмдэглэх нь зүйтэй. Түүнчлэн Хуулийн төсөлд мэдээлэл авах эрх 

зөрчигдсөн тохиолдолд шүүх болон Хүний эрхийн Үндэсний комисст гомдол гаргахаар 

тусгажээ. Хэдий тийм боловч АТБХОУТ-ийн зүгээс хуулийн төсөлд нарийвчлан авч 

үзэж сайжруулах хэд хэдэн асуудал, үүнд тухайлбал Монгол Улсын Төрийн болон 

албаны нууцын тухай хуультай холбоотой зарим асуудал байгаад анхаарал хандуулах 

нь зүйтэй гэж зөвлөж байна. 

Дүн шинжилгээ

АСУУДАЛ #1: МОНГОЛ УЛСЫН ТӨРИЙН БОЛОН АЛБАНЫ 
НУУЦЫН ТУХАЙ ХУУЛЬД ХЭТ АЧ ХОЛБОГДОЛ ӨГСӨН БАЙДАЛ 
АЖИГЛАГДАЖ БАЙНА

Ардчилсан засаглалын зарчмууд болон олон улсын гэрээнд 

заасан үзэл бодлоо чөлөөтэй илэрхийлэх эрхийг хангахад төрийн 

байгууллагууд нээлттэй засаглал, үүнд хамаарах ил тод байдлын соёлыг 

идэвхтэйгээр сурталчлан баримтлах шаардлагатай. Эдгээр зарчмыг 

хэрэгжүүлэхэд гол саад болдог хүчин зүйл нь нийтийн мэдээллийг хэт 

нууцалж хамгаалах хандлага бүхий институцлэгдэж уламжлал болсон 

“нууцын” тогтолцоо байдаг билээ. 

Үүнтэй холбоотой уг хуулийн төсөлд Төрийн болон албаны нууцын 

тухай хуулийг олонтаа дурдан, дээрх хуульд заасан бүх мэдээллийг 

(3.2-р зүйл) хаалттай байхаар, эсвэл хүртээмжийг хязгаарлахаар (7-р 

зүйл) тусгасан байгаа нь эрхгүй анхаарал татаж байна. 

ИБУТЭТОУП-ын 19-р зүйлд заасан гурван бүрэлдэхүүн хэсэгт 

шалгуурын дагуу улс орнууд мэдээллийн ил тод байдалд зарим 

хязгаарлалт тавих бололцоотой ч тухайн хязгаарлалтыг шалгуурт 

нийцүүлэн тодорхойлох ёстой байдаг. Аливаа мэдээллийг нууцлахдаа 

5 Илүү дэлгэрэнгүй мэдээллийг https://www.article19.org/data/files/RTI_Principles_Updated_EN.pdf-ээс 
үзнэ үү. 

6 Гэхдээ шилдэг туршлага бол хэвлэл мэдээллийн хэрэгсэл, ТББ-уудын хүсэлт, эсвэл нийтийн эрх ашгийн 
төлөө мэдээллийг өгөх тохиолдолд, мөн түүнчлэн амьжиргааны баталгаажих түвшингээс доогуур 
хүмүүсийг төлбөрөөс чөлөөлж болно. 

2021 îíû Дөрөвдүгээр ñàр ÍÝÝËÒÒÝÉ ÍÈÉÃÝÌ ÔÎÐÓÌ 3



ямар мэдээллийг нууцалж болохыг өндөр нарийвчлалтай тодорхойлж 

нууцлах үндэслэлийг тайлбарлах шаардлагатай ба үндэсний аюулгүй 

байдал эсвэл үндэсний эрх ашигтай аюул учруулж болзошгүй гэж үзэн 

өргөн хүрээг хамарсан мэдээллийг нууцлах ёсгүй юм. 

Монгол Улсын Төрийн болон албаны нууцын тухай хуульд 

нууцлах мэдээллийг нарийвчлан тодорхойлсон эсэх нь бүрхэг бөгөөд 

ил тод байдал алдагдах, ашиг сонирхлын зөрчил үүсэх, төрд тавих 

олон нийтийн хяналтыг сааруулах нөлөө үзүүлж байна гэсэн шүүмж 

дагуулж байна.7 Үндэсний аюулгүй байдал, батлан хамгаалахтай 

холбоотой үндэслэлээр мэдээллийг нууцлах нь байж болох ч ийнхүү 

мэдээлэл авах эрхийг хязгаарлах нөхцөл нь нарийн тодорхойлсон, 

тэнцвэртэй бөгөөд зайлшгүй байх шаардлагатай.8 Мэдээлэл авах 

эрхийг хязгаарлах нөхцөлийг нарийн тодорхойлоогүй нөхцөлд төр нь 

тойм бүрхэг үндэслэл ашиглан нийтэд ил тод байвал зохих мэдээллийг 

нууцлах хандлага гаргах нь түгээмэл ажиглагддаг. 

Төрийн болон албаны нууцын тухай хуулийг энэхүү дүн 

шинжилгээнд багтаан авч үзэх боломжгүй ч нийтийн мэдээлэлтэй 

холбоотой харилцааг зохицуулах эрх зүйн орчныг шинэчлэх ажлын 

хүрээнд анхаарал хандуулах нь зүйтэй болохыг зөвлөж байна. Бусад улс 

оронд хэрэгжүүлж буй нэг туршлага бол мэдээлэл авах эрхийг хангах 

зарчмыг чухалчлан “давж үйлчлэх” заалт буюу нийтийн мэдээллийн 

хууль одоо хүчин төгөлдөр үйлчилж байгаа болон ирээдүйд батлагдан 

гарах бусад хууль тогтоомжтой зөрчилдөх тохиолдолд мэдээлэл авах 

эрхийг хангах зохицуулалтыг дагаж мөрдөхөөр зааж тусгах явдал 

юм. Бангладеш болон Энэтхэг улсууд ийм хуультай бөгөөд Мэдээлэл 

авах эрхийн тухай хуульд нь мэдээлэл авах эрхэд нийцэхгүй буюу саад 

учруулах аливаа хууль байх аваас Мэдээлэл авах эрхийн тухай хууль 

давж үйлчилнэ гэж заасан байдаг.9 

АСУУДАЛ #2: ХУУЛИЙН ТӨРИЙН БАЙГУУЛЛАГАД ХАМААРАХ 
ҮЙЛЧЛЭЛИЙГ ЯЛГАВАРТАЙ ТОДОРХОЙЛОХ ШААРДЛАГА 

Хуулийн төсөлд “төрийн байгууллага” гэдгийг тодорхойлоогүй ч 

үүнийг иргэний нийгмийн байгууллагууд (ИНБ)-аас тусдаа засгийн 

газрын байгууллагуудыг хэлж байна гэж ойлгож байна. Гэсэн 

хэдий ч Хуулийн төслийн 6.1-р зүйлд заасан “төрийн байгууллага” 

болон ‘мэдээлэл хариуцагч байгууллага’ гэдгийг тодорхойлж, эдгээр 

7 2016 онд батлагдсан Төрийн болон албаны нууцын тухай хуульд Төрийн нууцаас гадна “албаны 
нууц” хэмээх ангилал үүсгэн түүнд багтах мэдээллийг тодорхойлох эрхийг гүйцэтгэх засаглалын 
байгууллагуудад өгсөн байна. 

8 Илүү дэлгэрэнгүйг Үндэсний аюулгүй байдлын талаарх дэлхийн зарчим ба мэдээлэл авах эрх (Glob-
al Principles On National Security And The Right To Information) (“Чванегийн зарчмууд”)-ээс үзнэ үү. 
(https://www.right2info.org/national-security/Tshwane_Principles-д буй). 

9 https://www.refworld.org/pdfid/5643021b4.pdf, 12-т. 

байгууллага нь хуульд заасан мэдээллийг ил тод нийтлэх шаардлагыг 

дагаж мөрдөнө гэдгийг тодорхой дурдах нь зүйтэй гэж үзэж байна. 

Ийнхүү тодорхойлох нь төрөөс санхүүжилт аван гэрээний үндсэн дээр 

төрийн тодорхой чиг үүргийг гүйцэтгэгч иргэний нийгмийн байгууллага, 

хувийн хэвшлийн зарим байгууллага нь мэдээллийн ил тод байдал, 

мэдээлэл авахын эрхийг хангахад төрийн байгууллагуудтай ижил 

түвшинд үүрэг хүлээхгүй болохыг ялгаж салгаж ойлгоход тустай юм. 

Мэдээллийн ил тод байдал нь төр засаг ямар үйл ажиллагаа 

явуулж буйг иргэд нь мэдэж байх учиртай гэсэн зарчмаас улбаатай. 

Тийм учраас төрийн байгууллагууд болон зарим холбогдох хувийн 

байгууллагад мэдээлэл авах тухай хуульд заасан шаардлагууд үйлчлэх 

боловч ИНБ-ууд, бусад хувийн хэвшлийн байгууллагад хамаарахгүй. 

Холбогдох хувийн байгууллагууд гэдэгт “төсвөөс шууд болон шууд 

бус байдлаар санхүүждэг, төрийн болон орон нутгийн өмчит, төрийн 

болон орон нутгийн өмчийн оролцоотой” этгээдийг хамааруулан ойлгох 

бөгөөд эдгээрийн хувьд зөвхөн төсвөөс авч буй санхүүжилтэд тохирох 

түвшинд мэдээллийн ил тод байдлыг хангах, түүнчлэн “төрийн зарим 

чиг үүргийг гүйцэтгэж байгаа болон төрийн үйлчилгээ хүргэж байгаа 

байгууллагууд”-ын хувьд зөвхөн тухайн төрийн чиг үүрэг, төрийн 

үйлчилгээтэй холбоотой мэдээллийг ил болгох үүрэг хүлээлгэхээр 

зохицуулах ёстой.10 Холбогдох хувийн хэвшлийн байгууллагын нэгэн 

жишээ бол татвар төлөгчдийн мөнгөөр санхүүжин ус, цахилгаан гэх 

мэт нийгмийн үйлчилгээ хүргэдэг засгийн газрын байгуулсан компани 

(жишээлбэл, төрийн өмчит үйлдвэрийн газар (ТӨҮГ)) юм. 

Мэдээллийн эрх чөлөөний тухай хуульд ийм хувийн хэвшлийн 

байгууллагуудыг багтаах шаардлагатай боловч төрийн чиг үүрэг 

гүйцэтгэх, үйлчилгээ хүргэхэд оролцдоггүй хувийн компаниуд эсвэл 

ашгийн бус байгууллагууд ялгавартай авч үзэх шаардлагатай. Засгийн 

газрын тэтгэлэг, гэрээний үндсэн дээр санхүүжилт дэмжлэг авдаг 

ИНБ-ууд нь бие даасан удирдлагатай бөгөөд ашгийн бус, ихэвчлэн 

олон нийтийн эрх ашгийн төлөө үйл ажиллагаа явуулдаг тул төрийн 

байгууллагуудтай адил мэдээлэл өгөх үүрэг хүлээх ёсгүй. ИНБ-ууд 

болон бусад (холбогдолгүй/хамааралгүй) хувийн байгууллагад олгосон 

санхүүжилтийн талаарх мэдээллийг иргэд санхүүжилтийг олгосон 

тухайн мэдээлэл өгөх хамгийн боломжтой этгээд болох холбогдох 

төрийн байгууллагад шууд хандан авч болно. 

Мэдээлэл хариуцагч гэдгийг тодорхойлохдоо эдгээр хязгаарлалтыг 

харгалзан үзэхийг зөвлөж байна. 

10 Жишээ нь ХБХЭТАХ-ийн Загвар хууль, Нэгдүгээр хэсэг, 1-р зүйл- Тодорхойлолтууд-ыг үз, https://www.
achpr.org/legalinstruments/detail?id=32; see also https://www.right2info.org/scope-of-bodies-covered-by-ac-
cess-to-information/private-bodiesand-public-corporations. 

АСУУДАЛ #3: ХЯЗГААРЛАЛТАЙ МЭДЭЭЛЭЛ 

Хуулийн төслийн 9-р зүйлд “хязгаарлагдмал мэдээлэл” гэдгийг 

“нээлттэй” гэж тооцохгүй бөгөөд мэдээлэл хүссэн зорилгоо 

тодорхойлж, мэдээллийн эзнээс зөвшөөрөл авсан нөхцөлд олгох 

мэдээллийг гэж тодорхойлсон байна. Энэхүү мэдээллийг авахад хүсэлт 

гаргагч өөрийгөө тодорхойлох хувийн мэдээллээ өгөх шаардлагатай 

байхаар заажээ. Олон улсын сайн туршлагад үүний эсрэгээр зөвхөн 

хүргэх нэр (заавал биш), хаягийг шаарддаг.11 Мэдээлэл авах эрх 

нь туйлын эрх биш боловч мэдээллийн ил тод байдлыг хязгаарлах 

нөхцөл нь ИБУТЭТОУП-ын 19-р зүйлд заасан гурван бүрэлдэхүүн 

хэсэгт дурдсан шалгуурт нийцсэн байх шаардлагатай. Мэдээлэл авах 

эрхийн хязгаарлалтыг улс орны хууль ёсны ашиг сонирхлыг хамгаалах 

зайлшгүй шаардлагад нийцүүлэн нарийвчлалтай тодорхойлох учиртай. 

Мэдээлэлд, ялангуяа нийтийн эрх ашигт ач тустай гэж үзэж болох 

аливаа мэдээлэлд нэвтрэх хязгаарлалтыг тогтоохдоо юуны өмнө тухайн 

мэдээлэл нь угаасаа ил тод байх ёстой гэсэн ерөнхий зарчмын үндсэн 

дээр авч үзэх ёстой юм.12 Хуулийн төслийн 9-р зүйлд хязгаарлалтай 

мэдээлэлд хамруулахаар заасан зарим нэг асуудал нь хэт өргөн хүрээг 

хамарсан, ойлгомжгүй байгаа учир хуулийг дур зоргоороо тайлбарлан 

хэрэглэх нөхцөл бий болгож, улмаар мэдээлэл авах эрхэд зохисгүй 

хязгаарлалт тогтооход хүргэж мэдэхээр байна. Үүнд тухайлбал:

- 9.2.2 болон 9.2.3-р зүйл: гэмт хэрэг, зөрчил шалган шийдвэрлэх 

болон төрийн хяналт шалгалтын явцад цуглуулсан мэдээлэл; 

- 9.2.4-р зүйл: “соёлын хосгүй өвд аюул учруулж болзошгүй” 

мэдээлэл; 

- 9.2.5 болон 9.2.6-р зүйл: “хууль, эсхүл гэрээнд зааснаар бизнесийн 

нууцыг зөрчиж болзошгүй” мэдээлэл болон зарим “оюуны өмчийн 

эрхээр баталгаажсан” мэдээлэл.

Одоо хүчин төгөлдөр үйлчилж буй нууцын тухай болон бусад хуульд 

дээр дурдсан мэдээллийг хамааруулан нууцалсан гэх ба эдгээрийг энд 

давхардуулан оруулсан байгаа нь мэдээлэлтэй холбоотой харилцааг 

зохицуулж буй хуулиудыг бүхэлд нь авч үзэн шинэчлэх, эсвэл Нийтийн 

мэдээллийн тухай хууль нь бусад хуулиас давуу үйлчлэх заалтыг тусгах 

нэг шалтгаан болох юм. 

9.2.2 болон 9.2.3-р зүйлийн тухайд гэвэл энэ төрлийн хууль 

сахиулахтай холбоотой мэдээллийг нууцлах асуудал нь ихэвчлэн 

эрүүгийн болон иргэний хэрэг мөрдөн шалгах ажиллагаанд хохирол 

учруулах, эсвэл эрүүгийн байцаан шийтгэх ажиллагаа болон шүүхэд 

11 Илүү дэлгэрэнгүйг //www.refworld.org/pdfid/5643021b4.pdf–ээс үзнэ үү.
12 Үндэсний аюулгүй байдлын талаарх дэлхийн зарчим ба мэдээлэл авах эрх (“Чванегийн зарчмууд”), 10-р 

Зарчим (https://www.right2info.org/national-security/Tshwane_Principles-д буй)

маргаан шийдвэрлэх ажиллагаанд оролцсон хүмүүст хор хохирол 

учруулах баримт бичгийг цаг нь болоогүй байхад задруулахаас сэргийлэх 

зорилготой байдаг. Илүү боловсронгуй хуулиудад мэдээллийг задруулах 

нь гагцхүү хууль сахиулах ажиллагаанд бодит сөрөг нөлөө үзүүлж 

болзошгүй бөгөөд мэдээллийг ил болгосноор хангагдах олон нийтийн 

ашиг сонирхол тухайн хор хохирлоос давуу биш нөхцөлд л мэдээллийг 

нууцлахаар зохицуулсан байдаг. Нийтийн ашиг сонирхлыг харгалзан 

үзэх ийм нөхцөлийг тусгах эсэхийг тодорхойлж энэ заалтуудыг дахин 

нягталж үзэх нь зүйтэй. 

Хэдийгээр 9.2.4 - 9.2.6-р зүйлүүдэд нийтийн мэдээлэл авах эрхийг 

хязгаарлах хууль ёсны байж болзошгүй асуудлуудыг дурдсан байх 

боловч зарим нэр томьёог тодорхойлоогүй орхисон нь эдгээр заалтыг 

дур мэдэн тайлбарлаж хэрэглэхэд хүргэж болзошгүй юм. Түүнчлэн 

хэт өргөн хүрээг хамарсан, бүрхэг (“соёлын хосгүй өв” гэх мэт) байгаа 

нь олон нийтийн нээлттэй байх учиртай мэдээллийг нууцлах нөхцөл 

үүсгэж мэдэхээр байна. Мэдээлэл авах эрхэд тавих аливаа хязгаарлалт 

нь ИБУТЭТОУП-д заасан дараах хууль ёсны зорилгын аль нэгийг 

биелүүлж байх шаардлагатай гэдгийг энд дахин сануулъя. Үүнд: (i) 

үндэсний аюулгүй байдал, (ii) олон нийтийн аюулгүй байдал, (iii) 

нийтийн хэв журам, (iv) нийгмийн эрүүл мэнд эсвэл ёс суртахууныг 

хамгаалах, эсвэл (v) бусдын эрхийг хамгаалах.

Хуулийн төслийн 10.1-р зүйлд “хаалттай мэдээлэл” гэсэн бас нэг 

ангиллыг тодорхойлж тусгасан байна. Үүнд: 

10.1.1.  төрийн нууцад хамааруулсан мэдээлэл; 

10.1.2.  Улсын бүртгэлийн тухай хуулийн 12.3-т заасан мэдээлэл; 

10.1.3.  хуульд заасан бусад мэдээлэл. 

Төрийн нууцтай холбоотой хууль тогтоомж, энэ хуулийн төсөл 

болон бусад хуульд тусгасан хязгаарлалтуудын хүрээнд мэдээллийг 

янз бүрийн байдлаар нууцлахаар зохицуулсаар байтал чухам ямар 

учраас энэ нэмэлт ангиллыг оруулж тусгасан нь тодорхойгүй байна. 

Энэ ангилал шаардлагагүй байх магадлалтай бөгөөд мэдээллийн ил 

тод байдлын соёлыг хөхиүлэн дэмжих, зохицуулалтыг энгийн болгох 

үүднээс энэ хэсгийг хасах нь зүйтэй гэж үзэж байна. 

АСУУДАЛ #4: ШҮГЭЛ ҮЛЭЭГЧИЙГ ХАМГААЛАХ  
ХАМГААЛАЛТ БАЙХГҮЙ

Хуулийн төсөлд одоогийн байдлаар шүгэл үлээгчдийг хамгаалах 

талаар тусгаагүй байна. Монгол Улс одоогоор бие даасан Шүгэл 

үлээгчийн тухай хууль батлаагүй байгаа учир төрийн болон хувийн 

байгууллагын хууль зөрчсөн үйлдлийн талаарх мэдээллийг ил болгосны 

БАЙГУУЛЛАГЫН ТУХАЙ ТОВЧ ТАНИЛЦУУЛГА

Ашгийн төлөө бус хуулийн олон улсын төв (АТБХОУТ) нь иргэний нийгмийг дэмжих эрх 

зүйн орчныг боловсронгуй болгож хөгжүүлэхэд дэлхийн улс орнуудад техникийн туслалцаа, 

судалгаа шинжилгээ, боловсролын дэмжлэг үзүүлдэг олон улсын байгууллага юм. АТБХОУТ 

нь дэлхийн 100 гаруй оронд хийгдсэн иргэний нийгмийн эрх зүйн шинэчлэлд туслалцаа 

үзүүлээд байна. АТБХОУТ нь олон улсын болон бүс нутгийн байгууллагууд, хувийн сангууд 

болон дотоодын байгууллагуудтай нягт хамтран ажилладаг. Бидний үйл ажиллагааны 

талаарх илүү дэлгэрэнгүй мэдээллийг www.icnl.org цахим хуудаснаас үзэх боломжтой.

Энэ удаагийн “Хуулийн шүүмж”-ид Ашгийн төлөө 
бус хуулийн олон улсын төв (www.icnl.org)-өөс 2021 
оны 3 сарын 23-д гаргасан Монгол Улсын Нийтийн 
мэдээллийн тухай хуульд өгсөн санал шүүмжийг 
ННФ-аас эрхлэн монгол хэл рүү буулгаснаар хэвлэн 
нийтлэв.

Жамъян гүний гудамж-5/1
Сүхбаатар дүүрэг, 
Улаанбаатар-14240, Монгол Улс
Утас: (976) 76113207
Âэб: www.forum.mn
И-мэйл: osf@forum.mn

төлөө хувь хүнд захиргааны хариуцлага хүлээлгэх, эсвэл хөдөлмөрийн 

хуулийн болон бусад хуульд заасан шийтгэл ногдуулах, хор хохирол 

учруулахаас сэргийлсэн тодорхой хамгаалалтыг Хуулийн төсөлд тусгаж 

өгөхийг АТБХОУТ зөвлөж байна. Мэдээллийг ил болгох нь хуульд 

заасан болон хөдөлмөрийн гэрээнд заасан шаардлагыг зөрчсөн байсан 

ч хууль бус үйлдлийн нотлох, үнэн бодитой баримтыг илчилсэн гэсэн 

итгэл үнэмшлийн үндсэн дээр мэдээлэл илчилсэн тохиолдолд шүгэл 

үлээгч нь хуулиар хамгаалуулах эрхтэй. Мөн түүнчлэн нэрээ нууцалсан 

мэдээллийг зөвшөөрч, хамгаалах шаардлагатай юм. Мэдээллийг илчлэх 

нь “нийтийн эрх ашиг”-т илүүтэй үйлчлэх буюу энэхүү ач холбогдол 

нь тухайн мэдээллийг ил болгосноос үүдэх хор уршгаас илүү байх, 

энэхүү үндсэн эрх ашгийг хамгаалахын тулд мэдээллийг тодорхой 

арга хэрэгсэл ашиглан илчлэхээс өөр аргагүй нөхцөл үүссэн зэрэг 

байдлыг “нийтийн эрх ашиг” гэдэг ойлголтын хүрээнд ерөнхийд нь авч 

үздэг. Цаашилбал Монгол Улс шүгэл үлээгчдэд хор хохирол учруулсан 

этгээдэд хүлээлгэх шийтгэлийг бий болгох асуудлыг авч үзэх нь зүйтэй. 

Талархал

АТБХОУТ-д энэхүү Хуулийн төслийн талаар товч санал өгөх боломж олгосонд 

талархал илэрхийлье. Манай байгууллагын зүгээс Хуулийн төслийг улам боловсронгуй 

болгоход чиглэсэн олон салбарын оролцогч талуудын байнгын оролцоо, яриа 

хэлэлцүүлгийг дэмжиж байгаа бөгөөд шаардлагатай тохиолдолд цаашид туслалцаа 

дэмжлэг үзүүлэн ажиллахад бэлэн байна. 

